
	1. ՀՀ ֆինանսների նախարարություն
	01.09.2025թ.
№ 01/34-2/19425-2025

	ՀՀ վարչապետի աշխատակազմի ղեկավարի 22.08.2025թ. N 02/16.7/27488-2025 գրությամբ ներկայացված «Հայաստանի Հանրապետության կառավարության 2024 թվականի ապրիլի 12-ի N 521-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
ՀՀ կառավարության 12.04.2024թ. N 521-Ն որոշման 2-րդ կետի 1-ին և 2-րդ ենթակետերի համաձայն՝ Քաղաքաշինության կոմիտեին թույլատրվել է փոփոխություն կատարել ՀՀՔԿ-ԲՄԱՇՁԲ-20/8 և ՀՀՔԿ-ԳՀԽԾՁԲ-21/8 պայմանագրերում՝ աշխատանքների և ծառայությունների ծավալներն ավելացնելով պայմանագրերով սահմանված գների 23.65 տոկոսի չափով, իսկ ՀՀՔԿ-ԲՄԱՇՁԲ-20/8 ծածկագրով պայմանագրով նախատեսված աշխատանքների կատարման ժամկետը երկարաձգելով մինչև 2025 թվականի մարտի 31-ը:
Նախագծի 2-րդ կետով առաջարկվում է նշված պայմանագրերով նախատեսված աշխատանքների և ծառայությունների ծավալները՝ 23.65 տոկոսի փոխարեն սահմանել 24.41 տոկոս, իսկ ժամկետը սահմանել մինչև 2025թ. օգոստոսի 31-ը: 
Հայտնում ենք նաև, որ Նախագծի ընդունումը հիմնավորող փաստաթղթում բացահայտված չէ, թե ինչով է պայմանավորված պայմանագրի ժամկետի երկարաձգման հանգամանքը:
Այս կապակցությամբ հայտնում ենք, որ, եթե՝
-	Պայմանագրով նախատեսված աշխատանքների ժամկետի երկարաձգումը պայմանավորված է նախագծային փաստաթղթերի լրամշակման հանգամանքով, որի հետևանքով կապալառուն հնարավորություն չի ունեցել աշխատանքներն ավարտին հասցնել պայմանագրով սահմանված ժամկետներում, ապա պատվիրատուն ինքնուրույն կարող է կասեցնել  պայմանագրով նախատեսված աշխատանքների ժամկետները մինչև ի հայտ եկած անհաղթահարելի հանգամանքների ավարտը,
-	 Պայմանագրով նախատեսված աշխատանքների ժամկետի երկարաձգումը պայմանավորված է աշխատանքների լրացուցիչ ծավալների ավելացմամբ, ապա պատվիրատուն ինքնուրույն կարող է կնքվելիք համաձայնագրով լրացուցիչ աշխատանքների համար սահմանել կատարման նոր ժամկետ:
Վերոգրյալի ամփոփմամբ առաջարկում ենք որպես ավելորդ դրույթ հանել նախագծի 1-ին կետի 2-րդ ենթակետը:
Միաժամանակ, խնդրում ենք հիմնավորման մեջ պարզաբանել՝ արդյոք պայմանագրերով նախատեսված աշխատանքների և ծառայությունների ծավալների ավելացումը չի հանգեցնի ՀՀ պետական բյուջեից լրացուցիչ ծախսերի հատկացման անհրաժեշտության (ներկայացնելով համապատասխան հաշվարկ հիմնավորումները):
	






























ՉԻ ԸՆԴՈՒՆՎԵԼ:
Ժամկետների երկարացումը պայմանավորված է շինարարական աշխատանքների ընթացքում ի հայտ եկած բացթողումների և թերությունների շտկմամբ, որոնց որոշ մասը ներառված է նախագծային աշխատանքների ծավալում իսկ որոշ մասը ոչ: Նախատեսված հավելյալ ծավալների մոտավոր գնահատականը կազմում է 35,295.7 հազ. դրամ: Գումարի ավելացմամբ պայմանավորված անհրաժեշտ է կատարել նաև պայմանագրային գումարի ավելացում:

	
2. ՀՀ ֆինանսների նախարարություն
	19.09.2025թ.
01/34/20808-2025

	Ձեր 02.09.2025թ.-ի N ԱԱ/06.1/28835-2025 գրությամբ ներկայացված «Հայաստանի Հանրապետության 2025 թվականի պետական բյուջեի մասին» օրենքում փոփոխություն և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու և ՀՀ քաղաքաշինության կոմիտեին թույլտվություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտում ենք հետևյալը.
Նախագծով նախատեսվում է 2025թ. պետական բյուջեի «Առողջապահություն» բաժնի 1126 ծրագրի «31003. Առողջապահական կազմակերպությունների կառուցում, վերակառուցում» միջոցառման շրջանակներում կատարել 41,431.9 հազար դրամի վերաբաշխում՝ պայմանավորված «Թալինի ԲԿ» ՓԲԸ վերակառուցման աշխատանքների պայմանագրային գնի, ծավալաթերթ-նախահաշվի և պայմանագրի կատարման ժամկետի փոփոխության անհրաժեշտությամբ (ֆինանսական միջոցները կհատկացվեն Ծաղկահովիտի ԱԿ-ի կառուցման համար 2025թ.-ի ՀՀ պետական բյուջեով հատկացված միջոցներից, որը 2025թ.-ին չի ծախսվելու):
Այս կապակցությամբ հայտնում ենք, որ Նախագծին կից հիմնավորմամբ պարզաբանված չէ Ծաղկահովիտի ԱԿ-ի կառուցման աշխատանքների համար նախատեսված ֆինանսական միջոցները չծախսելու հանգամանքը:
Նախագծի 2-րդ կետի 2-րդ ենթակետով առաջարկվում է ՀՀ կառավարության 12.04.2024թ. թիվ 521-Ն որոշմամբ ՀՀՔԿ-ԲՄԱՇՁԲ-20/8 պայմանագրով նախատեսված աշխատանքների կատարման ժամկետի երկարաձգման թույլատրված ժամկետը՝ 2025թ. մարտի 31-ի փոխարեն սահմանել 2025թ. սեպտեմբերի 30-ը:
Նախագծի ընդունումը հիմնավորող փաստաթղթի և Նախագծի շրջանառման փուլում մարմիններից ստացված առաջարկությունների քննարկման ամփոփաթերթում բերված դիրքորոշումների համաձայն՝ աշխատանքների կատարման ժամկետի երկարաձգման անհրաժեշտությունը պայմանավորված է նախագծային փաստաթղթերում ի հայտ եկած թերությունների և բացթողումների, ինչպես նաև նախարարության կողմից տրամադրված կահույքի տեղադրման արդյունքում ի հայտ եկած ներքին հարդարման լրացուցիչ աշխատանքների կատարման հանգամանքներով:
Հիմք ընդունելով նշվածը՝ առաջարկում ենք Նախագծից հանել հիշյալ ենթակետը, հաշվի առնելով, որ եթե աշխատանքների կատարման ժամկետի երկարաձգումը. 
- հետևանք չէ կապալառուի գործողությունների կամ անգործության, ապա պատվիրատուն ինքնուրույն պետք է սահմանի աշխատանքների կատարման նոր ժամկետները՝ հաշվի առնելով հիշյալ փաստաթղթում բերված փաստարկները,
- հետևանք է կապալառուի գործողությունների կամ անգործության, ապա հիմք ընդունելով պայմանագրի 3.2.1 կետը, համաձայն որի կապալառուի կողմից պայմանագրի սահմանված ժամկետի խախտման դեպքում պատվիրատուն պետք է սահմանի աշխատանքների կատարման նոր ժամկետը՝ կապալառուի նկատմամբ կիրառելով պայմանագրով նախատեսված պատասխանատվության միջոցներ:
Միաժամանակ հայտնում ենք, որ Նախագծի հավելված 6-ի գնումների պլանում.
- նախատեսվում է նվազեցում կատարել 45211250-1 ԳՄԱ կոդով գնման առարկայի տողից: Նախագծի ընդունումը հիմնավորող փաստաթղթի համաձայն՝ նվազեցումը կատարվելու է ՀՀՔԿ-ԲՄԱՇՁԲ-20/7 պայմանագրի համար 2025թ. հատկացված միջոցների հաշվին, որի շրջանակում 25.07.2025թ. կնքվել է պայմանագիրը փոխադարձ համաձայնությամբ լուծելու մասին համաձայնագիրը: Սակայն էլեկտրոնային գնումների համակարգում առկա տեղեկատվության համաձայն՝ 17.09.2025թ. դրությամբ նվազեցվող տողը ամբողջությամբ ծանրաբեռնված է կնքված պայմանագրով.
- առաջարկում ենք հանել ՀՀ առողջապահության նախարարությանը վերաբերող մասը՝ հաշվի առնելով, որ նվազեցումն իրականացվելու է ՀՀ քաղաքաշինության կոմիտեի գնումների պլանից:
	





















ԸՆԴՈՒՆՎԵԼ Է:
Կատարվել են համապատասխան նվազեցումները:













ՉԻ ԸՆԴՈՒՆՎԵԼ:
Ժամկետների երկարացումը պայմանավորված է շինարարական աշխատանքների ընթացքում ի հայտ եկած բացթողումների և թերությունների շտկմամբ, որոնց որոշ մասը ներառված է նախագծային աշխատանքների ծավալում իսկ որոշ մասը ոչ: Նախատեսված հավելյալ ծավալների մոտավոր գնահատականը կազմում է 35,295.7 հազ. դրամ: Գումարի ավելացմամբ պայմանավորված անհրաժեշտ է կատարել նաև պայմանագրային գումարի ավելացում:
 ԸՆԴՈՒՆՎԵԼ Է:
Կատարվել են համապատասխան նվազեցումները:



	 3. ՀՀ քաղաքաշինության կոմիտե
	28.08.2025թ
N 01/18/14152-2025

	  «Հայաստանի Հանրապետության կառավարության 2024 թվականի ապրիլի 12-ի N 521-Ն որոշման (այսուհետ՝ Որոշում) մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկում եմ․
1) Որոշման 2-րդ կետի 1-ին ենթակետում  «23․65» թիվը փոխարինել «27․2» թվով,
2) Որոշման 2-րդ կետի 2-րդ ենթակետում «մարտի 31-ը» բառերը փոխարինել «սեպտեմբերի 30-ը» բառերով։
	

ԸՆԴՈՒՆՎԵԼ Է:
Կատարվել են համապատասխան փոփոխություններ:

	 4. ՀՀ քաղաքաշինության կոմիտե
	22.09.2025թ.
01/16.1/15627-2025

	Թալինի բժշկական կենտրոնի վերակառուցման աշխատանքների կատարման պայմանագրի մեջ փոփոխություններ կատարելու նպատակով ՀՀ քաղաքաշինության կոմիտեն առաջարկում է կատարել փոփոխություններ  2024 թվականի ապրիլի 12-ի N 521-Ն որոշման մեջ, մասնավորապես՝
· 2-րդ կետի 1-ին ենթակետում «23․65» թիվը փոխարինել «27․44» թվով, 
· 2-րդ կետի 2-րդ ենթակետում «2025 թվականի մարտի 31-ը» թվերը և բառերը փոխարինել «2025 թվականի հոկտեմբերի 15-ը» թվերով և բառերով։
Միաժամանակ հաշվի առնելով վերոգրյալը հայտնում եմ, որ Թալինի բժշկական կենտրոնի վերակառուցման աշխատանքների կատարման համար նախատեսված 2025 թվականի բյուջետային հատկացումը անհրաժեշտ է ավելացնել ևս 35,295.700 հազ. ՀՀ դրամով:  
	ԸՆԴՈՒՆՎԵԼ Է:
Կատարվել են համապատասխան փոփոխություններ:


Առողջապահության նախարարություն
